Naaslaaste
Vasgeboei met onvergewende staal

om my polse my enkels en my lyf

ek kan nie roer nie dit klem my te styf

en ek weet dis die tweede laaste maal.

Ek is net ’n bondel bewende vlees

as ek die roller al nader hoor knars

ek weet dat hy tot die dood toe kom  pars

en al die lewe uit my lyf kom kneus

Verstand sê hopeloos is die verset

dit is bloot maar net ’n kwessie van  tyd

gee maar vroegtydig gewonne die stryd

dalk is daar tyd vir ’n laaste gebed

Hulle sê anderkant is daar ook lig -

die einde maar net ’n nuwe begin -

maar sê my tog hoe maak alles  dan sin

as dit wat ek is volledig moet swig..?

